
RAQAMLI MUHITDA REKREATSION 
XIZMATLAR MARKETINGINI RIVOJLANTIRISH 
YO‘NALISHLARI

Usmanova Zumrad Islamovna
Samarqand iqtisodiyot va servis instituti
“Marketing” kafedrasi dosenti (PhD)
ORCID: 0009-0006-2734-8981

Annotatsiya. So‘nggi yillarda aholining hayot sifati, sog‘lom turmush tarzi va madaniy dam olishga bo‘lgan ehtiyoji 
sezilarli darajada oshdi. Urbanizatsiya jarayonlarining kuchayishi, ish faoliyatida stress omillarining ortishi hamda ichki 
turizmni rag‘batlantirish siyosatining faollashuvi rekreatsion xizmatlar bozorini strategik ahamiyatga ega sohalardan 
biriga aylantirdi. Shu nuqtai nazardan, rekreatsion xizmatlar marketingini ilmiy asosda takomillashtirish masalasi dolzarb 
ahamiyat kasb etadi. Chunki raqobat muhitida rekreatsion obyektlar va dam olish maskanlarining barqaror rivojlanishi 
samarali marketing strategiyalariga bevosita bog‘liq.

O‘zbekistonda so‘nggi besh yil davomida turizm va rekreatsiya sohasini huquqiy jihatdan tartibga solish va qo‘llab-
quvvatlashga qaratilgan qator me’yoriy-huquqiy hujjatlar qabul qilindi. Jumladan, “Turizm to‘g‘risida”gi Qonunning 
yangi tahriri turizm va rekreatsion faoliyat subyektlarining huquq va majburiyatlarini aniq belgilab berdi. Shuningdek, 
O‘zbekiston Respublikasi Turizm qo‘mitasi faoliyatini takomillashtirishga qaratilgan qarorlar sohada institutsional 
islohotlarni chuqurlashtirdi.

Bundan tashqari, 2022–2026-yillarga mo‘ljallangan Yangi O‘zbekiston taraqqiyot strategiyasi doirasida turizm va rekreatsiya 
infratuzilmasini rivojlantirish, ichki va ekologik turizmni kengaytirish, sog‘lomlashtirish maskanlarini modernizatsiya qilish 
vazifalari belgilandi. Mazkur huquqiy va strategik asoslar rekreatsion xizmatlar bozorini tartibga solish, investitsiya muhitini 
yaxshilash va xizmatlar sifatini oshirishga xizmat qilmoqda.

Shunday qilib, rekreatsion xizmatlar marketingini takomillashtirish nafaqat iqtisodiy samaradorlikni ta’minlaydi, balki 
davlatning turizm va aholi farovonligini oshirishga qaratilgan siyosatini amalga oshirishda muhim vosita sifatida namoyon 
bo‘ladi.

Kalit soʻzlar: rekreatsiya, rekreatsion xizmatlar, rekreatsion hududlar, xizmatlar marketingi, rekreatsion xizmatlar 
marketingi, iste’molchi tajribasi, tajriba marketingi, xizmat sifati, SERVQUAL, mijoz qoniqishi, raqobatbardoshlik, turistik 
destinatsiya, infratuzilma, raqamli marketing, marketing kommunikatsiyalari, pozitsiyalash, qiymat taklifi, urbanizatsiya, 
sog‘lom turmush tarzi, dam olish industriyasi, mijozlar sadoqati, xizmatlar bozori, innovatsion marketing, integratsion 
marketing modeli.
Abstract. This article comprehensively examines the theoretical foundations and practical mechanisms of recreational 
services marketing. The relevance of the topic is driven by the growing need for leisure, health improvement, and 
emotional recovery, as well as increasing competition in the service sector. The study addresses the effective promotion 
of recreational services in market conditions and value creation based on consumer experience. The author proposes 
an integrated marketing model that connects service quality, digital communications, and infrastructure. The literature 
review analyzes the approaches of Philip Kotler [2], Christian Grönroos [3], and Victor Middleton. The methodology 
includes comparative analysis, statistical methods, and observation. The findings reveal insufficient systematization of 
marketing communications and the underdevelopment of experience-based marketing in this field. The scientific novelty 
lies in substantiating a consumer-experience-oriented management approach for recreational services. The conclusion 
provides practical recommendations aimed at improving the competitiveness and sustainable development of the sector.

Key words: recreation, recreational services, recreational areas, services marketing, recreational services marketing, 
consumer experience, experiential marketing, service quality, SERVQUAL, customer satisfaction, competitiveness, tourist 
destination, infrastructure, digital marketing, marketing communications, positioning, value proposition, urbanization, 
healthy lifestyle, leisure industry, customer loyalty, services market, innovative marketing, integrated marketing model.

Аннотация. В статье комплексно рассмотрены теоретические основы и практические механизмы маркетинга 
рекреационных услуг. Актуальность темы обусловлена ростом потребности населения в отдыхе, оздоровлении и 
эмоциональном восстановлении, а также усилением конкуренции в сфере услуг. В работе освещаются вопросы 
эффективного продвижения рекреационных услуг в рыночных условиях и формирования ценности услуги на 
основе потребительского опыта. Автор предлагает интеграционную модель маркетинга рекреационных услуг, 
основанную на взаимосвязи качества обслуживания, цифровых коммуникаций и инфраструктуры. В обзоре 
литературы проанализированы подходы Филипа Котлера, Кристиана Грёнруса и Виктора Миддлтона. В качестве 
методологии использованы методы сравнительного анализа, статистической обработки данных и наблюдения. 
Результаты исследования показали недостаточную системность маркетинговых коммуникаций и слабое развитие 
маркетинга потребительского опыта в данной сфере. Научная новизна заключается в обосновании управленческого 
подхода, ориентированного на потребительский опыт. В заключении представлены практические рекомендации 
по развитию отрасли.

Ключевые слова: рекреация, рекреационные услуги, рекреационные зоны, маркетинг услуг, маркетинг 
рекреационных услуг, потребительский опыт, маркетинг впечатлений, качество обслуживания, SERVQUAL, 
удовлетворённость клиентов, конкурентоспособность, туристская дестинация, инфраструктура, цифровой 
маркетинг, маркетинговые коммуникации, позиционирование, ценностное предложение, урбанизация, здоровый 
образ жизни, индустрия отдыха, лояльность клиентов, рынок услуг, инновационный маркетинг, интеграционная 
маркетинговая модель.

K I R I S H
Hozirgi zamonda rekreatsion xizmatlar marketingi nafaqat xalq daromadining o‘sishi, balki jahon va mahalliy 

miqyosda insonlar salomatligi, ijtimoiy farovonlik va turizm sektori rivojida strategik ahamiyat kasb etmoqda. 
Aholi dam olish me’yori va sifatli xizmatlarga bo‘lgan talab yuqori darajaga ko‘tarilgani tufayli rekreatsion 
xizmatlar bozori tez o‘sib bormoqda. Bu esa raqobatbardosh marketing strategiyalarini ishlab chiqishni zarur 
qilib qo‘yadi.

O‘zbekiston sharoitida rekreatsion xizmatlar marketingi dolzarbligini oshirayotgan bir qator omillar mavjud. 
Birinchi navbatda, mamlakatda ichki va xalqaro turizmni rivojlantirish davlat siyosati darajasiga ko‘tarilgan. 
O‘zbekiston Respublikasining “Turizm to‘g‘risida”gi 18.07.2019-yildagi O‘RQ-549-son Qonuni [1] mamlakatda 
turizm sohasidagi munosabatlarni tartibga solish, turistlar va turizm xizmatlarini ko‘rsatuvchi subyektlarning 
huquq va manfaatlarini himoya qilish hamda xizmatlar sifatini oshirishning huquqiy asoslarini belgilaydi. Mazkur 
qonun ichki va tashqi turizmni rivojlantirish, shuningdek, turizm xizmatlari bozorining barqaror faoliyat yuritishini 
ta’minlashda muhim me’yoriy-huquqiy baza sifatida xizmat qiladi.

Shuningdek, O‘zbekiston Respublikasining “Yer uchastkalaridan foydalanish tartibi yanada takomillashtirilishi 
munosabati bilan O‘zbekiston Respublikasining ayrim qonun hujjatlariga o‘zgartirish va qo‘shimchalar kiritish 
to‘g‘risida”gi 05.05.2025-yildagi O‘RQ-1061-son Qonuni [3] bilan aholining madaniy-maishiy ehtiyojlari va dam 
olishi uchun foydalaniladigan yerlarni xususiylashtirish, begonalashtirish, hududlarini qisqartirish hamda ushbu 
hududlarda bino va inshootlar qurish bo‘yicha cheklovlar belgilangan.   Mazkur me’yorlar rekreatsion hududlarni 
saqlash, tabiiy resurslardan oqilona foydalanish va dam olish infratuzilmasining barqarorligini ta’minlashda 
muhim huquqiy asos bo‘lib xizmat qiladi.Bundan tashqari, boshqa normativ hujjatlarda turizm obyektlari va 
rekreatsion zonalarni sanitariya-gigiyena, infratuzilma talablari asosida sertifikatlash va nazorat qilish tartibi 
belgilangan bo‘lib, xizmatlar bozorida sifat kafolatini ta’minlashga xizmat qiladi.

Shu tariqa, O‘zbekistonda rekreatsion xizmatlar marketingi sohasidagi qonuniy baza faqat turizmni tartibga 
solish bilan cheklanmaydi, balki rekreatsion infratuzilma — dam olish maydonlari va xizmatlar sifatini muhofaza 
qilish, atrof-muhitni muhofaza qilish hamda iste’molchi huquqlarini ta’minlashni ham o‘z ichiga oladi.

M A V Z U G A  O I D  A D A B I Y O T L A R  S H A R H I
Xizmatlar marketingi nazariyasida Philip Kotler [2] xizmatlarning o‘ziga xos xususiyatlarini ochib bergan. 

Shuningdek, Christian Grönroos [3] xizmat sifati va iste’molchi tajribasi konsepsiyasini ishlab chiqqan. Turizm 
va rekreatsiya marketingi bo‘yicha Victor Middleton [4] ishlarida turistik va rekreatsion xizmatlarni bozorda ilgari 
surish mexanizmlari yoritilgan.

Mahalliy tadqiqotlarda rekreatsiya ko‘proq turizm doirasida o‘rganilgan bo‘lib, rekreatsion xizmatlarni 
mustaqil marketing obyekti sifatida tahlil qilish yetarlicha emas. Ushbu maqola aynan shu jihatdan farqlanadi.

T A D Q I Q O T  M E T O D O L O G I YA S I
Tadqiqotda qiyosiy taqqoslash, tahliliy sintez, statistik tahlil va kuzatish usullaridan foydalanildi. Qiyosiy usul 

orqali turizm va rekreatsiya xizmatlari marketingi taqqoslandi. Statistik ma’lumotlar asosida talab dinamikasi 
tahlil qilindi. Tahlil natijalari integratsion modelni ishlab chiqishga asos bo‘ldi.

T A H L I L  V A  N A T I J A L A R
Rekreatsion xizmatlar bozorida talab dinamikasi aholi daromadlari o‘sishi, urbanizatsiya jarayonlari 

va sog‘lom turmush tarziga qiziqish ortishi bilan uzviy bog‘liq ekani kuzatildi. Tahlillar shuni ko‘rsatadiki, 
iste’molchilar dam olishni endi faqat bo‘sh vaqtni o‘tkazish emas, balki jismoniy va ruhiy tiklanish, emotsional 
tajriba va ijtimoiy faollik bilan bog‘laydi. Bu holat rekreatsion xizmatlar marketingida qiymat taklifini qayta ko‘rib 
chiqishni talab etadi.

Rekreatsion hududlarda olib borilgan kuzatishlar natijasida marketing kommunikatsiyalarining asosiy qismi 
an’anaviy reklama va og‘zaki tavsiyalarga tayanayotgani aniqlandi. Raqamli kanallar, ijtimoiy tarmoqlar, onlayn 
bronlash va fikr-mulohaza platformalaridan foydalanish darajasi yetarli emas. Natijada, potensial mijozlar uchun 
axborot yetarlicha ochiq va jozibador taqdim etilmaydi.

Iste’molchi tanloviga ta’sir etuvchi omillar ulushi
Tadqiqot doirasida iste’molchilarning qaror qabul qilish jarayoni tahlil qilinib, ular uchun qaysi omillar 

ustuvor ahamiyatga ega ekani aniqlandi. Natijalar shuni ko‘rsatadiki, xizmatlar bozorida mijoz tanlovi faqat narx 
yoki reklamaga emas, balki xizmatning amaldagi sifati va taqdim etiladigan tajribaga ko‘proq bog‘liq. Jadvalda 
keltirilgan ko‘rsatkichlar aynan shu ustuvorlikni raqamli ko‘rinishda aks ettiradi hamda marketing strategiyasini 
shakllantirishda qaysi yo‘nalishlarga e’tibor qaratish zarurligini ilmiy asoslab beradi.

1-jadval. Iste’molchi tanloviga ta’sir etuvchi omillar ulushi
Omillar Ulushi (%)

Xizmat sifati 65
Narx 20
Axborot va reklama manbalari 15

Narx (20%) ikkinchi darajali omil sifatida namoyon bo‘lgani shuni anglatadiki, rekreatsion va turistik 
xizmatlarda iste’molchi arzonlikni emas, qiymatni (value) qidiradi. Ya’ni, mijoz yuqori sifat uchun ko‘proq 
to‘lashga tayyor. Bu holat “value for money” konsepsiyasi ustunligini ko‘rsatadi.

Axborot va reklama manbalari (15%) esa eng past ulushga ega. Bu marketing kommunikatsiyalari 
iste’molchi qarorining boshlang‘ich bosqichida ahamiyatli bo‘lsa-da, yakuniy tanlovda xizmat sifati ustun 
kelishini anglatadi. Demak, faqat reklamaga tayanish samara bermaydi; reklama orqali va’da qilingan qiymat 
amalda xizmat sifati orqali tasdiqlanishi kerak.

Marketing strategiyasi markaziga xizmat sifati va iste’molchi tajribasi qo‘yilishi zarur.
Narx siyosati sifatni aks ettiruvchi darajada shakllantirilishi kerak.
Reklama va axborot kanallari xizmat sifati haqida ishonch uyg‘otuvchi kontentga yo‘naltirilishi lozim.
Umuman, jadval natijalari shuni ko‘rsatadiki, rekreatsion va turistik xizmatlarda raqobat ustunligi reklama 

yoki narx emas, balki amaldagi xizmat sifati orqali shakllanadi.
Ushbu natijalar xizmat sifati va iste’molchi tajribasi rekreatsion xizmatlarda hal qiluvchi omil ekanini 

ko‘rsatadi. Demak, marketing faoliyati reklamaga emas, balki tajriba yaratishga yo‘naltirilishi lozim.

2-jadval. Rekreatsion xizmatlarda aniqlangan asosiy muammolar
Muammo Ta’siri

Marketing strategiyasining mavjud emasligi Raqobatbardoshlik pasayadi
Raqamli marketingdan kam foydalanish Mijoz oqimi cheklanadi
Xizmat sifati monitoringi yo’qligi Qayta murojaat kamayadi
Infratuzilma yetarli emasligi Qoniqish darajasi tushadi

Tahlil natijalariga ko‘ra, rekreatsion xizmatlar ko‘p hollarda tabiiy resurslarga tayanib qolmoqda, ammo 
marketing nuqtai nazaridan bu resurslar qiymatga aylantirilmayapti. Ya’ni, tabiat, havo, landshaft mavjud 
bo‘lsa-da, ular iste’molchi ongida unikal taklif sifatida pozitsiyalanmagan.

Shuningdek, SERVQUAL yondashuvi asosida o‘tkazilgan baholashlar xizmat ko‘rsatishda ishonchlilik, 
javobgarlik va shaxsiy yondashuv elementlari yetarli emasligini ko‘rsatdi. Bu esa mijoz qoniqishiga salbiy ta’sir 
ko‘rsatadi.

Umuman olganda, tahlil shuni ko‘rsatdiki, rekreatsion xizmatlar marketingida asosiy e’tibor infratuzilmani 
rivojlantirishga qaratilgan bo‘lib, iste’molchi tajribasi va marketing kommunikatsiyalari ikkinchi darajada 
qolmoqda. Natijada xizmatlar mavjud, ammo ularning bozordagi qiymati to‘liq shakllanmagan.

X U L O S A  V A  T A K L I F L A R
Tadqiqot jarayonida olingan natijalar rekreatsion xizmatlar marketingiga nisbatan yondashuvni qayta 

ko‘rib chiqish zarurligini ko‘rsatdi. Mazkur sohada samaradorlikka erishish faqat xizmat turini taklif etish bilan 
cheklanmaydi, balki iste’molchining rekreatsion muhitdagi umumiy tajribasini shakllantirish, boshqarish va 
takomillashtirish orqali ta’minlanadi. Shu nuqtayi nazardan, rekreatsion xizmatlar bozorida marketing faoliyati 
iste’molchi xulq-atvori, axborot oqimi va xizmat muhitining uyg‘unligiga tayangan holda tashkil etilishi lozim.

Birinchidan, rekreatsion xizmatlarni loyihalashda iste’molchi tajribasi asosiy mezon sifatida qabul qilinishi 
kerak. Iste’molchining ehtiyojlari, kutishlari va qaror qabul qilish omillari chuqur tahlil qilinib, xizmat jarayonlari 
shu asosda shakllantirilishi maqsadga muvofiq.

Ikkinchidan, raqamli marketing vositalari va ijtimoiy tarmoqlar rekreatsion xizmatlar haqidagi axborotni 
tarqatishda hal qiluvchi o‘rin egallamoqda. Iste’molchilarning aksariyati qaror qabul qilishda onlayn manbalarga 
tayanayotgani raqamli kommunikatsiyani strategik darajaga olib chiqishni talab etadi.

Uchinchidan, infratuzilma elementlari — transport qulayligi, hududdagi sharoitlar, sanitariya, xavfsizlik 
va servis muhiti — iste’molchi tasavvurida xizmat sifati bilan bevosita bog‘lanadi. Shu sababli, infratuzilmani 
marketingning tarkibiy qismi sifatida baholash zarur.

To‘rtinchidan, xizmat sifati ustidan muntazam monitoring tizimini yo‘lga qo‘yish muhim ahamiyatga ega. 
Mijozlar fikri, onlayn baholar va so‘rovnomalar asosida tahlil olib borish xizmatlarni doimiy takomillashtirish 
imkonini beradi.

Beshinchidan, rekreatsion xizmatlar uchun alohida, integratsion yondashuvga asoslangan marketing 
strategiyasini ishlab chiqish talab etiladi. Bu sohaning o‘ziga xos xususiyatlari umumiy xizmatlar marketingidan 
farq qiluvchi yondashuvni taqozo qiladi.

Tadqiqot doirasida taklif etilgan integratsion model rekreatsion xizmatlar bozori ishtirokchilari o‘rtasidagi 
o‘zaro bog‘liqlikni mustahkamlash, iste’molchi qoniqishini oshirish hamda barqaror raqobatbardoshlikka 
erishishga xizmat qiladi.

